
দশ পরিচ্ছাে
২৭৩
| সার-জর্জ-কোলি ১৮৩৫ খৃষ্টাব্দে ১লা নভেম্বর তারিখে, আয়ারলণ্ডের রাজধানী ডলিন নগরে জন্মগ্রহণ করেন। ১৮৩৭ খৃষ্টাব্দে অর্থাৎ যে বৎসর আমাদের ভারতের প্রথম | রাজসিংহাসনে আরােহণ করেন, সেই বৎসর তাঁহার পিতা
তাঁহাকে সঙ্গে করিয়া দেশপৰ্যটনে বহির্গত হন। সেই সময় তাহার বয়ঃক্রম ছিল, ২ বৎসরমাত্র।
যখন তাহার বয়ঃক্রম ৮ বৎসর; সেই সময় তাঁহার পিতা দেশ পর্যটন করিয়া প্রত্যাবর্তন করেন। যখন তার বয়ঃক্রম ১৩ বৎসর, সেই সময় তিনি সামরিক-বিদ্যা-শিক্ষা করিবার মানসে সেগুহাষ্ট কলেজে প্রবিষ্ট হন। সেইস্থানে তিন বৎসর কাল অধ্যয়ন করিয়া, বিশেষ সুখ্যাতির সহিত পরীক্ষায়
উত্তীর্ণ হনL
ইহার পরই স্যার-জর্জ-কোলি নিম্নশ্রেণীস্থ একটী সৈনিকের পদ গ্রহণ করিয়া, দক্ষিণ আফ্রিকায় আগমন করেন।
১৮৫৪ খৃষ্টাব্দে তাহার দলস্থিত সৈন্যের সহিত তিনি আয়ারলণ্ডে প্রত্যাগমন করেন। এই সময় হইতে তিনি বিশেষরূপে লেখাপড়ার চর্চা আরম্ভ করেন ও অভাবপক্ষে প্রত্যহ চারি ঘণ্টা কাল তাঁহার নিয়মিত পড়িবার সময় স্থির করিয়া লন।
এই সময় বার্ক নামক সঁহার একজন সেনানী বন্ধু ক্রিমিয়ার যুদ্ধে গমন করেন। কোলির সেই যুদ্ধে গমন করিবার ইচ্ছা ছিল; কিন্তু তিনি তাঁহার সেই ইচ্ছা পূর্ণ করিতে পারেন নাই। ইহার কয়েক সপ্তাহ পরে, তাঁহাকে পুনরায় দক্ষিণ আফ্রিকায় গমন করিতে হয়।

		 এই পাতা শেষ সম্পাদিত হয়েছে ১৬:১৪টার সময়, ১৪ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

